
Shanaishcharastotram

శనైశ్చరస్తోత్రమ్ 

శ్రీగణేశాయ  నమః ॥
అస్య శ్రీశనైశ్చరస్తోత్రస్య    । దశరథ ఋషిః ।
శనైశ్చరో  దేవతా । త్రిష్టుప్   ఛన్దః  ॥
శనైశ్చరప్రీత్యర్థ   జపే వినియోగః ।
దశరథ ఉవాచ ॥
కోణోఽన్తకో రౌద్రయమోఽథ  బభ్రుః  కృష్ణః  శనిః పింగలమన్దసౌరిః  ।
నిత్యం స్మృతోయో హరతే చ పీడాం తస్మై  నమః శ్రీరవినన్దనాయ   ॥ ౧॥
సురాసురాః కింపురుషోరగేన్ద్రా  గన్ధర్వవిద్యాధరపన్నగాశ్చ  ।
పీడ్యన్తి సర్వే విషమస్థితేన  తస్మై  నమః శ్రీరవినన్దనాయ   ॥౨॥
నరా నరేన్ద్రాః  పశవో మృగేన్ద్రా  వన్యాశ్చ యే కీటపతంగభృఙ్గాః  ।
పీడ్యన్తి సర్వే విషమస్థితేన  తస్మై  నమః శ్రీరవినన్దనాయ   ॥ ౩॥
దేశాశ్చ దుర్గాణి  వనాని యత్ర సేనానివేశాః పురపత్తనాని ।
పీడ్యన్తి సర్వే విషమస్థితేన  తస్మై  నమః శ్రీరవినన్దనాయ   ॥ ౪॥
తిలైర్యవైర్మాషగుడాన్నదానైర్లోహేన     నీలామ్బరదానతో వా ।
ప్రీణాతి  మన్త్రైర్నిజవాసరే  చ తస్మై  నమః శ్రీరవినన్దనాయ   ॥ ౫॥
ప్రయాగకూలే  యమునాతటే చ సరస్వతీపుణ్యజలే గుహాయామ్ ।
యోయోగినాం ధ్యానగతోఽపి సూక్ష్మస్తస్మై  నమః శ్రీరవినన్దనాయ   ॥౬॥
అన్యప్రదేశాత్స్వగృహం  ప్రవిష్టస్తదీయవారే    స నరః సుఖీ స్యాత్ ।
గృహాద్ గతోయో న పునః ప్రయాతి  తస్మై  నమః శ్రీరవినన్దనాయ   ॥ ౭॥
స్రష్టా  స్వయంభూర్భువనత్రయస్య  త్రాతా  హరీశో హరతే పినాకీ ।
ఏకస్త్రిధా  ఋగ్యజుఃసామమూర్తిస్తస్మై   నమః శ్రీరవినన్దనాయ   ॥౮॥
శన్యష్టకం  యః ప్రయతః  ప్రభాతే  నిత్యం సుపుత్రైః  పశుబాన్ధవైశ్చ   ।

పఠేత్తు సౌఖ్యం భువి భోగయుక్తః ప్రాప్నోతి  నిర్వాణపదం తదన్తే ॥౯॥
కోణస్థః  పిఙ్గలో  బభ్రుః  కృష్ణో రౌద్రోఽన్తకో  యమః ।
సౌరిః శనైశ్చరో  మన్దః  పిప్పలాదేన సంస్తుతః ॥ ౧౦॥
ఏతాని దశ నామాని ప్రాతరుత్థాయ   యః పఠేత్ ।
శనైశ్చరకృతా  పీడా న కదాచిద్భవిష్యతి ॥ ౧౧॥
॥ ఇతి శ్రీబ్రహ్మాణ్డపురాణే    శ్రీశనైశ్చరస్తోత్రం    సమ్పూర్ణమ్  ॥

